
Հ Ի Մ Ն Ա Վ Ո Ր Ո Ւ Մ
Հայաստանի Հանրապետության կառավարության «Հայաստանի Հանրապետության կառավարությանն առընթեր ոստիկանության ճանապարհային ոստիկանության կողմից արձանագրված խախտումների համար վարչական տուգանքների գանձումների, գրանցման-քննական ծառայությունների դիմաց վճարումներ և այլ վճարովի ծառայություններ» ծրագրի գծով արտաբյուջետային հաշվի միջոցների ծախսման 2015 թվականի նախահաշիվը հաստատելու, Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» որոշման  նախագծի վերաբերյալ
Հայաստանի Հանրապետության կառավարությանն առընթեր ոստիկանության ճանապարհային ոստիկանության (այսուհետ ՃՈ) արտաբյուջետային միջոցները ձևավորվում և օգտագործվում են  «Ճանապարհային երթևեկության անվտանգության ապահովման մասին» ՀՀ օրենքի, ինչպես նաև բյուջետային (արտաբյուջետային) հարաբերությունները կանոնակարգող   այլ նորմատիվ-իրավական  ակտերի  հիման  վրա: Այդ  միջոցները էական նշանակություն ունեն տվյալ բնագավառի գործունեության ապահովման և ոլորտում ընթացող բարեփոխումների,  այդ թվում   հակակոռուպցիոն ռազմավարության հաջող իրագործման տեսանկյունից, քանի որ ըստ էության նշված  միջոցների հաշվին է իրականացվում տվյալ ծառայության թե ընթացիկ գործունեության և տեխնիկական վերազինման և թե  ծառայողների սոցիալական ապահովության  բարելավման նպատակով իրականացվող ծախսերի ֆինանսավորումը: 

ՃՈ  2015թ.-ի արտաբյուջետային միջոցների տարեկան մուտքերը  հաշվարկվել է  13850,0 մլն. դրամի  չափով, որը  2014թ.-ի փաստացի 14182.3 մլն. դրամ մուտքերից պակաս  է 332.3 մլն. դրամ գումարով կամ 2.3 % -ով, իսկ տարեկան ճշտված` 13700,0 մլն. դրամ ցուցանիշը գերազանցում   է  150.0 մլն. դրամով  կամ 1.1%-ով:

Տարեկան մուտքերի  շուրջ 60.3 %-ը, 8350,0 մլն. դրամ գումարով  նախատեսվում է  երթևեկության կանոնների խախտումների արձանագրման ավտոմատ համակարգի  գծով:  Հաշվարկը կատարվել է  հաշվի առնելով  վարչական իրավախախտումների վերաբերյալ օրենսգրքում կատարված փոփոխությունները, շահագործվող արագաչափերի և տեսախցիկների  տարեկան միջին թվաքանակը,  ընդունվող որոշումների, նշանակվող և փաստացի գանձվող տուգանքների միջին չափերը, ապառքների մեծությունը,  այն կրճատելու ուղղությամբ ձեռնարկվող միջոցառւմները և այլն: Ըստ այդմ, 2015 թ.-ի մուտքերը  նախատեսվում է սահմանել 2014 թ.-ի փաստացի` 8500,8 մլն. դրամ կատարողականից 150,8  մլն. դրամի չափով, 1,8 %-ով պակաս: Հիմնական պատճառը նշանակվող տուգանքների միջին չափերի նվազումն է, պայմանավորված վերը նշված օրենսգրքով առավել մեծ  քանակով արձանագրվող խախտումների գծով տուգանքների չափերը էապես նվազելու հանգամանքով: Այսպես. 2012-2013 թթ.-ի և 2014 թ.-ի 1-ին կիսամյակի ընթացքում  արագաչափերով նշանակված տուգանքների միջին չափը կազմել է  14443 դրամ, իսկ արդեն 2014 թ.-ի 2-րդ  կիսամյակում`  9498 դրամ կամ նախորդ ժամանակահատվածից 4945 դրամով, 34.2 %- ով պակաս:  Այդուհանդերձ,  նկատի ունենալով  նաև արագաչափերի թվի նախատեսվող ավելացումը /2014թ.-ի տարեվերջին` 165 միավոր, 2015 թ.-ի վերջին` 195/ ,  ինչպես նաև վարչարարության, այդ թվում պատշաճ ծանուցված համարվեու ( sms, e-mail և այլն), ապառքների գանձման ուղղությամբ տարվող աշխատանքների բարելավումը,  2015 թ.-ի եկամուտները նախատեսվում է սահմանել նախորդ տարվա փաստացի ցուցանիշից ոչ էական չափով պակաս:
Երթևեկության կանոնների խախտումների արձանագրման ավտոմատ համակարգի ներդրմանը և նաև դրանով պայմանավորված երթևեկության կանոնների պահպանման աստիճանական բարելավմանը զուգընթաց ՃՈ տեսուչների արձանագրություններով գանձվող տուգանքների գծով, նախորդ տարվա համեմատությամբ աճ չի նախատեսվում: Ավելին, 2014թ.-ի փաստացի 2581,8 մլն. դրամ մուտքերի համեմատությամբ 2015թ.-ին նախատեսվում  է  2500,0 մլն. դրամ կամ 81,8 մլն. դրամով, 3,2 %-ով պակաս: 
ՃՈ  մատուցվող  ծառայությունների  գծով 2015թ.-ին կանխատեսվող 3000.0 մլն. դրամ գումարով  մուտքերը, 2014թ.-ի փաստացի մուտքերից նախատեսվում է սահմանել  99,7 մլն. դրամի չափով կամ 3,2 %-ով պակաս, նկատի ունենալով, որ 2015թ.-ի փաստացի մուտքերն ապահովող որոշակի գործոններ` ավտոհաշվառման համարանիշների նոր տառեր, տրանսպորտային միջոցների սեփականության իրավունքի վերագրանցումներ և այլն,  ազդեցություն չեն ունենալու:   
ՃՈ  2015 թ.-ի արտաբյուջետային ծախսերը հաշվարկվել է 13529.4 մլն. դրամի չափով, որը 2014թ.-ի  պլանային 13182.4 մլն. դրամ ծախսերը գերազանցում է 347.0 մլն. դրամով, 2.6 %-ով, իսկ փաստացի` 12876,8 մն. դրամ կատարողականը` 652,6 մլն. դրամով կամ 5,1 %-ով: 
Նշված ընդամենը ծախսերի 87,7 %-ը, 11864.0 մն. դրամ գումարով  ընթացիկ, իսկ 12,3 %-ը, գումարով` 1665,4 մն. դրամ կապիտալ ծախսերն են:  
2015թ.-ին միայն ՃՈ կարիքների համար նախատեսվում է հատկացնել 11108.8 մլն. դրամ, ընդամենը ծախսերի 82,1 %-ը (2014թ.-ին` 10423,2 մլն. դրամ, 80,9 %), իսկ ոստիկանության մյուս ստորաբաժանումների համար`  2420,6 մլն. դրամ կամ ընդամենը ծախսերի  17,9 %-ը (2014թ.-ին` 2453,6 մլն. դրամ, 19,1 %):

ՃՈ 2015 թ.-ի արտաբյուջետային միջոցների ծախսերի կառուցվածքը, ըստ տնտեսագիտական  դասակարգման  հոդվածների ,  հետևյալն է.
Աշխատանքի վարձատրություն (լրավճարներ)`  2126.5 մլն. դրամ: Կազմում է  ընդամենը ծախսերի 15.7 %: Այն նախորդ տարվա փաստացի վճարված 2420.1 մլն. դրամ հավելավճարների  համեմատ նվազել է  12.1 %-ով կամ 293.6 մլն. դրամի չափով, պայմանավորված  հետևյալ հանգամանքով.

2014թ.-ի հուլիսից աշխատանքի վարձատրության նոր համակարգի անցման  ընթացքում ընդունված որոշման համաձայն  ՃՈ ծառայողների (աշխատողների) ամսական անվանական աշխատավարձերի չափերը, ներառյալ բյուջեից և արտաբյուջեից այդ նպատակով կատարվող հատկացումները, ընդհանուր առմամբ պահպանելու էին մինչև 2014թ.-ի հուլիսի 1-ը ընկած ժամանակաշրջանում ձևավորված չափերը: Եվ քանի որ  2014թ.-ի հուլիսից բարձրացվեց ՀՀ պետական բյուջեի միջոցների հաշվին վճարվող աշխատավարձերը, նույն չափով  նվազեցվեց արտաբյուջետային հատկացումները`  ըստ այդմ պահպանելով մինչև նոր համակարգի ներդնումը վճարվող ամսական աշխատավարձերի չափերը:
Գործառնական և բանկային ծառայությունների ծախսեր (հոդված 4211)`  8.0 մլն. դրամ: Նախատեսվում է ՃՊԾ տեսուչի կողմից տեղում նախատեսվող գանձումների  գումարը  բանկի կամ վճարահաշվարկային կազմակերպությունների միջոցով ՃՈ արտաբյուջետային հաշվին մուտքագրելու միջնորդավճարները մուծելու համար, հետևյալ հաշվարկով. մինչև 10000 դրամի չափով  80000 կանխիկ  գանձում, յուրաքանչյուրի համար` 100 դրամ միջնորդավճարի գումարով: 

Այլ կերպ ասված՝ բանկային (վճարային) կազմակերպությունների կողմից յուրաքանչյուր վարչական իրավախախտման որոշումից գանձվելու է ծառայությունների վճար՝ մոտ 100 դրամի չափովx80000 տեղում գանձում=8000,0 հազ. դրամ:  Սակագնի հաշվարկային չափը քննարվել է   բոլոր քաղաքներում  մասնաճյուղ ունեցող  ՎՏԲ Հայաստան բանկի հետ: 
Կապի ծառայություններ (հոդված 4214)`  531.1 մլն. դրամ: Նախորդ տարվա ՃՈ պլանային ծախսերի համեմատ նվազումը կազմում է 41.0 մլն դրամ կամ 7,2 %, որը հիմնականում պայմանավորված է ավտոմատ սարքերով արձանագրվող խախտումների որոշումները և հարցումները հասցեատերերին առաքելու էլեկտրոնային փոստին ուղարկելու պայմանով՝ մոտ 31,9 մլն. դրամ տնտեսում: Այսպես, 
2015թ.-ին տեսանկարահանող սարքերի (արագաչափերի, տեսախցիկների) միջոցով  հայտնաբերված վարչական իրավախախտումների կանխատեսվող քանակը կազմում է 1407000, որից 70000 որոշումներ նախատեսվում է առաքել հասցեատերերի էլեկտրոնային փոստին՝ իրենց դիմումներին համապատասխան, իսկ մնացած որոշումները կառաքվեն փոստային եղանակով: Առաքանիների տարեկան քանակը կազմում է 1671250 հատ, գումարը` 503,2 մլն. դրամ (որից, սկզբնական առաքում 1337000 հատ,  350 դրամ գնով, երկրորդ առաքում` 334250 հատ, 105 դրամ գնով): Առաքանիների միավորի միջին գինը կազմում է  301  դրամ,  որը 2014թ.-ի համեմատ նվազել է 53,1 ՀՀ դրամով կամ 15 %-ով: 
      Նույն  հոդվածով  նախատեսվում  է  ձեռք բերել.

-  գերատեսչական ցանցի կապի ապահովման ծառայություն` ՃՈ վարչական ապարատի և ենթակա ստորաբաժանումների միջև տվյալների փոխանակումն իրական ժամանակի ռեժիմում  իրականացնեու  համար` 17,0 մլն դրամ,

- <<Ճանապարհապարեկային ավտոմոբիլներից և ՀՔԲ ստորաբաժանումների միջև գերատեսչական ցանցից 3G մոդեմի միջոցով GSM կապի և GPS համակարգի կապի>> ծառայություն` 3,0 մլն դրամ գումարով,

-  ինտերնետային կապ` 2.0 մլն դրամ,

- <<Իրտեկ>> իրավական-տեղեկատվական որոնողական համակարգ` 0.95 մլն. դրամ,

- <<Թեժ գիծ>>, <<Police.am>> կայքի սպասարկման և  վարչական իրավախախտումների վերաբերյալ <<SMS>> կարճ հաղորդագրությունների ծառայությունները`  5.0 մլն. դրամ: 
<<Փոստային ծառայություններ>>-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 27-րդ տողը՝ փոստային կապի ծառայություն:
<<Գերատեսչական ցանցի կապի ապահովման>> ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը, քանի որ հիշյալ ծառայությունը 22.12.2009թ.-ին ձեռք է բերվել ՙՙՖՎ և Գՙՙ կազմակերպություննից և որով նախատեսվում է  ծրագրի սպասարկման աշխատանքների ձեռքբերումը: 
 
<<Իրտեկ>> իրավական-տեղեկատվական որոնողական համակարգի ծառայության ձեռքբերումը նախատեսվում են իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով 2010 թվականի դեկտեմբերի 22-ի <<Գնումների մասին>> ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:
Ապահովագրական ծախսեր (4215 հոդված)` 25,3 մլն. դրամ: Նախորդ տարվա պլանի  համեմատ նվազումը կազմում է 0.3 մլն դրամ կամ 1,2 %:

Նախատեսվում է 2015թ.-ին ՃՈ հաշվեկշռում հաշվառվող և շահագործվող  ավտոտրանսպորտային միջոցներից`  81-140 ձիաուժ ունեցողները ապահովագրել միավորը` 53,0 հազ. դրամ գնով, 141-230 ձիաուժ ունեցողները`  67,0 հազ. դրամ գնով,  231-ից ավելի ձիաուժ ունեցողները`  76,0 հազ. դրամ  գնով:  Մոտոցիկլետները նախատեսվում է ապահովագրել միավորը` 31,0 հազ. դրամ  գնով: Եվս 5,0 մլն դրամ  նախատեսվում է  ՃՈ  հատուկ պահպանվող տարածքում առկա ավտոտրանսպորտային միջոցների  ապահովագրության համար:
<<Ապահովագրական ծառայություններ>>-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում: 

Գույքի և սարքավորումների վարձակալություն (4216 հոդված)` 7,4 մլն. դրամ:   

Նախորդ տարվա  պլանի  նկատմամբ նվազումը կազմում է 1.2 մլն դրամ կամ 14.0 %, որը պայմանավորված է այն հանգամանքով, որ Կոտայքի ՀՔԲ-ի վարչական շենքը վարձակալվելու է 9 ամիս ժամանակաշրջանով:

Նախատեսվում է ՃՈ  հաշվառման-քննական Մարտունու` 114,7 ք.մ., տարեկան` 1,2 մլն. դրամ,  Գորիսի` 74,98 ք.մ. /1 ք.մ.-ը` 16,0 հազ. դրամ/, տարեկան` 1,2 մլն. դրամ, Վայքի` 84,0 ք.մ. / 1ք.մ-ը` տարեկան 17,0 հազ. դրամ/, տարեկան ` 1,4 մլն. դրամ և Կոտայքի` 342,0 ք.մ. /1 ք.մ-ը` 9 ամիսը՝ 10.5 հազ. դրամ/, 9 ամիսը` 3,6 մլն. դրամ բաժանմունքների վարչական շենքերի վարձակալության համար: Ըստ կնքված պայմանագրերի` Կոտայքի ՀՔԲ-ի անշարժ գույքի վարձակալության ամսավճարը կազմում է 0.4 մլն դրամ x 9 = 3.6 մլն դրամ: Եղեգնաձորի ՀՔԲ-ի անշարժ գույքի վարձակալության ամսավճարը կազմում է 0.12 մլն դրամ x 12 = 1.44 մլն դրամ,  Գորիսի ՀՔԲ-ինը` 0.1 մլն դրամ x 12 = 1.2 մլն դրամ և Մարտունու  ՀՔԲ-ինը` 0.1 մլն դրամ x 12 = 1.2 մլն դրամ:
<<Գույքի և սարքավորումների վարձակալության>> ծառայությունների ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 17-րդ տողը՝ անշարժ գույքի վարձակալություն: 

Արտագերատեսչական ծախսեր (4217 հոդված)` 18.9 մլն. դրամ:  Նախորդ տարվա պլանի համեմատ 2015թ.-ի աճը կազմում է 10,3 մլն. դրամ կամ 2.2 անգամ: 
ՀՀ կառավարության 20.12.2012թ.-ի թիվ 1627-Ն որոշմամբ սահմանված սակագներով նախատեսվում է  ՀՀ ոստիկանության պետական պահպանության գլխավոր վարչության միջոցով իրականցնել 1-ին սպայական գումարտակի հարող տարածքի պահպանությունը` տարեկան 4.7 մլն դրամ, ՃՈ  2-րդ սպայական գումարտակինը և հետաքննչական բաժնինը` 4.7 մլն դրամ:
Աճը պայմանավորված է  ՃՈ 11 հաշվառման քննական ստորաբաժանման, 1-ին և 2-րդ սպայական գումարտակների վարչական շենքերի և հարող տարածքների պետական պահպանությունը, սահմանված նորմաներով, ոստիկանության ՊՊԳՎ ստորաբաժանումների միջոցով իրականացնելու հանգամանքով: 2014թ.-ին իրականացվել է ՃՈ ընդամենը 2 ստորաբաժանման պահպանությունը:
Ներքին գործուղումներ (4221 հոդված)` 26.0 մլն. դրամ:  2015 թվականին նախորդ տարվա պլանային ծախսի համեմատ աճել է  13 մլն դրամով կամ 2 անգամ:

Աճը պայմանավորված է 2015թ. ՀՀ-ում անցկացվող Հայոց Ցեղասպանության 100-ամյակի կապակցությամբ ՃՈ ծառայողների՝ 2-րդ սպայական գումարտակից գործուղվողների քանակով: Գործուղվողների քանակը 300 է, որոնցից 250-ի ծախսերը ենթակա են փոխհատուցման, հետևյալ նախնական հաշվարկով.

Գիշերավարձ` 250 ծառայող x 15,0 հազ. դրամx 4 գիշեր= 15,0 մլն դրամ,
Օրապահիկ՝ 250 ծառայող x 3,0 հազ. դրամx 5 օր= 3,75 մլն դրամ,

Ընդամենը՝ 18,75 մլն դրամ:

Վարչական ծառայություններ (4231 հոդված)` 1,3 մլն. դրամ:  Նախատեսվում է գործերի  կազմարարական, ինչպես նաև  գրավոր թարգմանության ծառայություններ ձեռք բերելու   համար:
Համակարգչային ծառայություններ (4232 հոդված)` 26,0 մլն. դրամ:  Նախորդ տարվա  պլանի համեմատությամբ նախատեսվում  է 10.4 մլն դրամով կամ 28,6%-ով պակաս: 
Անհրաժեշտությունը պայմանավորված է ՃՈ գործունեության, այդ թվում մատուցվող ծառայությունների բարելավման նպատակով հետևյալ համակարգչային ծրագրերի ներդրման, ինչպես նաև  սպասարկման  հանգամանքով.
- Ներգերատեսչական ցանցի արդիականացման նպատակով նախատեսվում է` 3,0 մլն. դրամ,

  - ՃՈ հաշվառման քննական  բոլոր ստորաբաժանումներում շահագործվող շուրջ 150 համակարգիչների հակավիրուսային փաթեթի ձեռք բերման համար` 2,0 մլն. դրամ,
- լիցենզիաների կառավարման համակարգչային ծրագրային փաթեթների մշակման ծառայությունների (Ճանապարհային Ոստիկանության ներքին և արտաքին միջցանցային ուղղորդումների /routing,firewalling/ համար նախատեսված ՛՛Kerio Control՛՛ ծրագրային ապահովման լիցենզիայի ձեռք բերում և սպասարկում 1 տարով)` 3,0 մլն. դրամ (այն իրենից ներկայացնում է Ճանապարհային ոստիկանության ներքին և արտաքին միջցանցային ուղղորդումների (routing,firewalling) վերահսկման և համացանցի վտանգավոր գրոհումների  համար նախատեսված ծրագիր: Այստեղ ներառված է  ծրագրային ապահովման լիցենզիայի ձեռք բերում և սպասարկում 1 տարով՝ 2 ցանցային մասնագետի կողմից ամսեկան 120,0 հազ. դրամ աշխատավարձով),
- փաստաթղթերի ստեղծման համակարգչային ծրագրային փաթեթների մշակման ծառայություններ (Ճանապարհային ոստիկանության ներքին փաստաթղթաշրջանառության էլեկտրոնային համակարգ)` 3,0 մլն. դրամ,

- ՀՀ ոստիկանության ճանապարհային ոստիկանության Էլեկտրոնային ռեգիստրի սպասարկում` 8,0 մլն. դրամ: Այս համակարգի միջոցով իրականացվում է տրանսպորտային միջոցների գրանցում ու հաշվառում, վարորդական քննությունների ընդունում ու հատկացված վարորդական վկայականների հաշվառում, վարչական որոշումների հաշվառում ու ճանապարհատրանսպորտային պատահարների հաշվառում, ճանապահային ոստիկանությունում շահագործվող էլեկտրոնային համակարգերի ուղեկցում, սպասարկում ինչպես նաև գործունեության ոլորտը կարգավորող օրենսդրական փոփոխությունների հետ կապված համակարգերում համապատասխան լրացումներ ու փոփոխություններ: Հաշվարկը հետևյալն է. 

Երեք բարձրակարգ ծրագրավորող (յուրաքանչյուրը իր սպասարկվելիք համակարգերի շրջանակում) ամսական մեկ-երրորդ զբաղվածությամբ՝ 3x600,0 հազ. դր.x0.33x12=7128,0 հազ. դրամ + շահույթ 272,0 + ԱԱՀ 1480,0 հազ. դրամ=8880,0 հազ. դրամ: Սակայն բանակցությունների արդյունքում նշված գնման առարկայի արժեքը սահմանվել է 8000.0 հազ. դրամ:
- պարեկային ավտոմոբիլների տեղորոշիչ համակարգի արդիականացում 3,0 մլն. դրամ, որը ենթադրում է համակարգի արդիականացում, այդ թվում՝ համակարգում հանրապետության ճանապարհների և փողոցների վեկտորային քարտեզների թարմացում,
- վարչական որոշումները էլեկտրոնային փոստի միջոցով ինքնաշխատ առաքման ծրագրային փաթեթի մշակման ծառայություն՝ 4,0 մլն. դրամ: Այն իր մեջ ներառում է վարչական գործունեության բաժանմունքի, հերթապահ մասի, հետաքննչական բաժանմունքի, 1-ին և 2-րդ գումարտակների գործունեության շինություններում համակարգչային ցանցի անցկացում, վերակազմավորում, ինտեգրում վարչական մասի ներկայիս ցանցին, ինչպես նաև անվտանգության նկատառումներով սերվերների տեղափոխում և միգրացիա  Իսակով 9 հասցեում:

<<էլեկտրոնային ռեգիստրի սպասարկում>> ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում 08.04.2013թ.-ին կնքված պայմանագրի սպասարկման համար: 

Տեղեկատվական ծառայություններ (4234 հոդված)` 200.0 մլն. դրամ: Տվյալ հատկացումներով  նախատեսվում է նկարահանել`

- հեռուստատեսային ֆիլմ հիմնականում հասցեագրված երիտասարդությանը, ուղղված պատանիների և աղջիկների ռազմահայրենասիրական դաստիարակությանը` նպատակ ունենալով նրանց ներկայացնել Հայոց բանակի կազմավորման ընթացքն ու առանձնահատկությունները, հայ ռազմիկի անցած մարտական ուղին, Զինված ուժերի դերը, ինչպես մեր երկրի պաշտպանունակության ամրապնդման, այնպես էլ  տարածաշրջանում խաղաղության պահպանման գործում,

- հեռուստասերիալ, որը ներկայացնում է ոստիկանության գործունեությունը, ոստիկանների աշխատանքը` ուղղված հասարակական կարգի ապահովմանն ու քաղաքացիների իրավունքների պահպանմանը: Սերիալում կարևոր շերտ է պայքարը հանցավորության դեմ, որի ընթացքում ներկայացվում են ինչպես մեր կյանքի ստվերոտ կողմերը, այնպես էլ ոստիկանի պրոֆեսիոնալ հակազդումը հանցավորին:

- հեռուստատեսային հաղորդումներ, փաստավավերագրական ֆիլմեր, սոցիաական տեսահոլովակներ, որոնց նպատակը  հասարակական իրավագիտակցության բարձրացումն է, քաղաքացիական հասարակության ձևավորմանն աջակցելը: 

Նշված աշխատանքների ձեռքբերումները նախատեսվում է իրականացնել <<ԲԸՀ>> գնման ձևով, որի վերաբերյալ ՀՀ ոստիկանության պետի 2014 թվականի դեկտեմբերի 15-ի գրությամբ ՀՀ ֆինանսների նախարարություն է ուղարկվել <<2014 թվականի գնումների պլանում կատարվող լրացման>> թիվ 30 ծանուցումը:

 
Կառավարչական ծառայություններ (4235 հոդված)` 6.6 մլն. դրամ:  
Համապատասխանաբար 3,6 և 3,0 մլն. դրամ հատկացումների սահմաններում նախատեսվում է ոստիկանության կարիքների համար խորհրդատվության, այդ թվում իրավաբանական խորհրդատվության ծառայություններ ձեռք բերելու համար: ՀՀ ոստիկանության պետի 16,05,2014թ-ի իվ 1571-Ա հրամանի հիմքով 3,0 մլն. դրամը ուղղվելու է ՀՀ ոստիկանության աշխատակիցների կողմից ծառայողական պարտականությունները կատարելու դեպքում ՀՀ կամ այլ պետությունների հետաքննության, նախաքննության, դատական կամ այլ իրավապահ մարմիններ կանչվելու և վիճահարույց հարցերով առնչվելու դեպքերի վերաբերյալ տեղեկատվությունը կենտրոնացնելու անհրաժեշտության դեպքում ոստիկանության աշխատակիցներին իրավաբանական օժանդակության ցուցաբերելու նպատակով իրավաբանական (փաստաբանական) ծառայությունների ձեռքբերմանը:

Վերոնշյալ հրամանով սահմանաված աջակցությունն ապահովելիս ՀՀ ոստիկանության իրավաբանական վարչության աշխատակիցները, չունենալով փաստաբանական գործունեությամբ զբաղվելու իրավասություն, չեն կարողանում ապահովել ոստիկանության ծառայողներին ներկայացուցչությունը, մասնավորապես.

ՀՀ քաղաքացիական դատավարության օրենսգրքի 40-րդ հոդվածի համաձայն՝ <<Դատարանում ներկայացուցիչ կարող է լինել դատարանում գործը վարելու պատշաճ ձևակերպված լիազորություն ունեցող ցանկացած գործունակ քաղաքացի, բացառությամբ <<Փաստաբանության մասին>> ՀՀ օրենքի 5-րդ հոդվածի 3-րդ և 4-րդ մասերի և 38-րդ հոդվածի 1-ին մասի 4-րդ կետի>>, իսկ սույն հոդվածով նախատեսված քրեական գործերով պաշտպանությունը կարող է իրականացնել միայն փաստաբանը:

Հաշվի առնելով վերոգրյալը և ՀՀ փաստաբանների պալատի խորհրդի 26,12,2013թ-ի թիվ 33/3-Լ որոշմամբ հաստատված միջին գնացուցակի համաձայն նշված ծառայությունների ձեռքբերման համար, ըստ համապատասխան ստորաբաժանման կողմից ներկայացված կանխատեսումների, ընթացիկ տարում անհրաժեշտ գումարը կկազմի շուրջ 3,0 մլն. դրամ: 
3,6 մլն դրամը նախատեսվել է նոր համազգեստի նմուշները փորձաքննություն ենթարկելիս՝ մասնագիտական եզրակացություն ստանալու համար:

 
Ընդհանուր բնույթի այլ ծառայություններ (4239 հոդված)` 54,6 մլն. դրամ: 2014թ-ի  համեմատ նախատեսվում է 10,4 մլն դրամով կամ 16 %-ով պակաս: Ճանապարհային ոստիկանության պարեկային ավտոմոբիլների արտաքին տեսքը մաքուր պահելու նպատակով սկսած 2008թ.-ից ձեռք է բերվում ավտոլվացման ծառայություններ: Այդ ծառայությունից օգտվում են ՃՈ ճանապարհապարեկային ծառայության ավտոմոբիլները, որից սեդան թափքով պարեկային մեքենա՝ միավորը` 2270 դրամ գնով, ունիվերսալը՝ 2470 դրամ  գնով: Ծառայության ձեռքբերման համար նախատեսվում է 40.1 մլն դրամ: 
ՃՈ պարեկային ավտոմեքենաների ինքնակպչուն թաղանթով ձևավորուման համար  2015թ.-ին նախատեսվում է հատկացնել  10,0 մլն. դրամ: Եվս 4,5 մլն. դրամ նախատեսվում է  պարեկային ավտոմոբիլների որոշակի մասի նոր ձևանմուշի գունագրաֆիկ ձևավորման համար: 
Մասնագիտական ծառայություններ (4241 հոդված)` 82,7 մլն. դրամ, որից ՃՈ ծախսերը կազմում են 75,6 մլն դրամ: Աճը նախորդ տարվա նկատմամբ`  69.9 մլն դրամ, որը պայմանավորված է 2015թ.-ից սկսած ավտոմեքենաների վթարային տարահանման ծառայություններ ձեռք բերելու անհրաժեշտությամբ: Երևան քաղաքում և մարզերում վթարված մեքենաները պայմանագրային հիմունքներով տարհանելու համար, ( հիմք՝ ՙՙՃանապարհային երթևեկության անվտանգության ապահովման մասինՙՙ ՀՀ օրենքի 18-րդ հոդված) անցկացված ուսումնասիրությունների արդյունքում նախատեսվում է հատկացնել շուրջ 70,0 մլն. դրամ:  Հաշվարկը կատարվել է հիմք ընդունելով 2013թ. ցուցանիշները: Մասնավորապես. 2013 թ-ի ընթացքում պետական վիճակագրական հաշվառման է վերցվել 2624 ճանապարհատրանսպորտային պատահար (մարդկային տուժածներով), որոնցից 1182-ը Երևան քաղաքում, իսկ 1442-ը՝ մարզերում: 

Երևան քաղաքում գրանցված պատահարներից 477-ը բախում տեսակի են, որի արդյունքում վնասվում է առնվազն 2 տրանսպորտային միջոց, միջին հաշվով այս տեսակի պատահարներից հետո անհրաժեշտ է լինում հատուկ պահպանվող տարածք տեղափոխել 944 տրանսպորտային միջոց: Մնացած 705 պատահարները այլ տեսակի են, որոնք տեղի են ունենում որպես կանոն մեկ տրանսպորտային միջոցի մասնակցությամբ, արդյունքում անհրաժեշտ է պահպանվող հատուկ տարածք տեղափոխել 705 տրանսպորտային միջոց: Ընդհանուր հաշվով, պատահարներից հետո, պահպանվող հատուկ տարածք է տեղափոխվել 1649 տրանսպորտային միջոց: Մեկ տրանսպորտային միջոցի տեղափոխման վրա հնարավոր ծախսը կկազմի 10.000-ից 20.000 ՀՀ դրամ, միջին հաշվով՝ 15.000 ՀՀ դրամ, արդյունքում բոլոր տրանսպորտային միջոցների տեղափոխման համար հնարավոր ծախսը կկազմի 24.7 մլն. դրամ:

Մարզերում գրանցված պատահարներից 558-ը բախում տեսակի են, որի արդյունքում վնասվում է առնվազն 2 տրանսպորտային միջոց, միջին հաշվով այս տեսակի պատահարներից հետո անհրաժեշտ է լինում հատուկ պահպանվող տարածք տեղափոխել 1116 տրանսպորտային միջոց: Մնացած 884 պատահարները այլ տեսակի են, որոնք տեղի են ունենում որպես կանոն մեկ տրանսպորտային միջոցի մասնակցությամբ, արդյունքում անհրաժեշտ է պահպանվող հատուկ տարածք տեղափոխել 884 տրանսպորտային միջոց: Ընդհանուր հաշվով, պատահարներից հետո, պահպանվող հատուկ տարածք է տեղափոխվել  մոտ 1.800 տրանսպորտային միջոց: Մեկ տրանսպորտային միջոցի տեղափոխման վրա հնարավոր ծախսը կկազմի 20.000-ից 30.000 ՀՀ դրամ, միջին հաշվով՝ 25.000 ՀՀ դրամ (հաշվի է առնվել նաև շատ հաճախ ավտոկռունկների գործածումը), արդյունքում բոլոր տրանսպորտային միջոցների տեղափոխման համար հնարավոր ծախսը կկազմի 45.0 մլն. դրամ:

Նույնպիսի վիճակագրության պայմաններում հանրապետության տարածքում գրանցված ճանապարհատրանսպորտային պատահարներին մասնակից տրանսպորտային միջոցների պահպանվող հատուկ տարածք տեղափոխումը իրականացնելու նպատակով հնարավոր ծախսը կկազմի շուրջ 70.0 մլն.դրամ: 
Բացի այդ տվյալ հոդվածով նախատեվում են ձեռք բերել նաև. 
- գազի բաշխման ծառայություններ՝ 0,3 մլն դրամ գումարով, 

-Կոտայքի ՀՔԲ նոր վարչական շենքի  էլեկտրական էներգիայի միացման ծառայություններ՝ 0,9 մլն. դրամ, 

-սարքերի ստուգաչափման ծառայություն` 0,6 մլն. դրամ,

-հակահրդեհային պաշտպանության ծառայություններ ` 0,3 մլն. դրամ,

-մաքսային միջնորդի ծառայության ` 0,1  մլն. դրամ  ծախսերի ֆինանսավորման նպատակով: 

-ուսուցողական ֆիլմերի արտադրության ` 2,5 մլն. դրամ (Ճանապարհային ոստիկանության կողմից կատարվող աշխատանքների ուսաբանում, իրազեկել ճանապարհային երթևեկության ոլորտում օրենսդրական փոփոխությունների, իրականացվող բարեփոխումների ընթացքի , արդյունքների իրազեկում  և այլն)  

- բեռնակրման ծառայություններ` 0.9 մլն. դրամ: 

Ոստիկանության մյուս ստորաբաժանումների կարիքների համար նախատեսվում է հատկացնել 7,0 մլն. դրամ, որից 5,0 մլն. դրամը ձեռնարկների, բրոշյուրների տպագրության, իսկ 2,0 մն. դրամը նոր համազգեստի դիզայնի օժանդակ ծառայությունների ձեռք բերման նպատակով: 
<<Մաքսային միջնորդական /բրոքերի/ ծառայություններ>>-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով 2010 թվականի դեկտեմբերի 22-ի <<Գնումների մասին>> ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:

<<Հակահրդեհային պաշտպանության ծառայություններ>>, <<Բնական գազի միացման>> ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում: 

Ուսուցողական ֆիլմերի, տեսաֆիլմերի և ուսուցողական, ագիտացիոն բրոշյուրների տպագրման ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 29-րդ տողը՝ պետության կամ համայնքների ստեղծած կազմակերպությունից ապրանքի, աշխատանքի և ծառայության ձեռքբերում, եթե տվյալ կազմակերպության ստեղծման նպատակը` կանոնադրությամբ նախատեսված հիմնական գործունեության առարկան, հիմնադրին` գնման առարկա հանդիսացող ապրանքի մատակարարումը, աշխատանքի կատարումը կամ ծառայության մատուցումն է, հաշվի առնելով, որ ՙՙ02ՙՙ շաբաթաթերթ ՓԲԸ-ի կանոնադրական գործունեության հիմնական նպատակը հանդիսանում է հիշյալ ծառայությունների մատուցումը:
Շենքերի և կառույցների ընթացիկ նորոգում և պահպանում (4251 հոդված)` 153,2 մլն. դրամ, որից 20.0 մլն. դրամ նախատեսվում է ՃՈ, իսկ 133.2 մլն. դրամը ոստիկանության այլ ստորաբաժանումների  ընթացիկ նորոգման և պահպանման ծախսերի ֆինանսավորման նպատակով: 

Նշված հատկացումներից 13.0 մլն. դրամ  նախատեսվում է ՀՀ ոստիկանության Ստեփանավանի, Սպիտակի և Չարենցավանի բաժինների վարչական շենքերի տանիքների նորգման համար: Սպիտակի ոստիկանության բաժնի վարչական շենքի  տանիքը պատված է <<Անդուլին>> տեսակի սալիկներով, որը պլաստմասատիպ նյութից է: 2014թ-ի հուլիսի 7-ին տեղացած խոշոր կարկտահարումից այդ տանիքը ծակծկվել էր, անձրևաջրերը լցվել էր ներս: Այդ ժամանակ այն  վերանորոգվեց մասնակիորեն, սակայն անձրևների ժամանակ նորից անձրևաջրերը լցվում են շենքի ներս: Ստեփանավանի և Չարենցավանի ոստիկանության բաժինների  վարչական շենքերի տանիքների որոշ հատվածներ նույնպես ունեն ընթացիկ նորոգման կարիք, քանի որ այդ շենքերի տանիքների որոշակի հատվածներ ազբոշիֆերներից են, որոնք ուժեղ քամիների հետևանքով քանդվել են և  անձրևաջրերը թափանցում են ներս: ՀՀ ոստիկանության բուժ. վարչության պոլիկլինիկայի նկուղի նորոգման աշխատանքների իրականացման համար նախատեսվում է հատկացնել 33.2 մլն. դրամ: Անհրաժեշտությունը պայմանավորված է այն հանգամանքով, որ նկուղային հարկը, որտեղով անցնում են ներքին խողովակաշարերը,  չի վերանորոգվել   շուրջ  30  տարի: Այժմ դրանք գտնվում են անմխիթար վիճակում և հաճախակի տեղի են ունենում ջրերի արտահոսք:  Նկուղային հարկում առանձին սենյակներ կահավորված են և օգտագործվում են լաբորատոր հետազոտություններ  կատարելու նպատակով: Այնտեղ է տեղակայված նաև սանէպիտկայանը:  Խողովակների վթարների պատճառով նկուղային հարկը գտնվում է ոչ հիգիենիկ, քարուքանդ և խոնավ վիճակում, որով պայմանավորված անհրաժեշտություն է առաջացել հնարավոր սեղմ ժամկետներում իրականացնել ինչպես ջրագծերի, այնպես էլ պատերի և հատակի նորոգման աշխատանքներ: ՀՀ ոստիկանության կենտրոնական ապարատի Քրեական հետախուզության գլխավոր վարչության մասնաշենքի ընթացիկ նորոգման համար հատկացվել է 38.0 մլն. դրամ: Մասնաշենքի կոյուղին, սանհանգույցը գտնվում են վատթար վիճակում, վթարվել են ջրի խողովակները, որի հետևանքով ջրերը լցվել են աշխատասենյակներ, խոնավությունից հատակները ամբողջությամբ ուռչել են, քայքայվել, աշխատասենյակները և միջանցքը գտնվում են անմխիթար վիճակում: Այս ամենի հետևանքով առաջացել է անբարենպաստ աշխատանքային պայմաններ: 34,3 մլն. դրամ նախատեսվում է ուղղել Ոստիկանության զորքերի թիվ 1033 զորամասի տանիքների ընթացիկ նորոգման աշխատանքների կատարմանը: 2015թ-ի փետրվարի 28-ին ուսումնասիրվել է ՀՀ ոստիկանության Ն/Զ 1033 զորամսի շենք-շինությունների վիճակը: 
Ուսումնասիրությունից պարզվեց, որ անմխիթար վիճակում է գտնվում ավտոտնտեսության, Մշակույթի տան, սպորտդահլիճի,  ճաշարանի խոհանոցային մասի և ճաշասրահի տանիքները: Ամենուրեք անձրևաջրերը թափանցել ու քայքայել են ներքին պատերը և  առաստաղները:

1. Մշակույթի տան տանիք` 660քմ   

2. Սպորտդահլիճի տանիք` 660քմ

3. Ավտոտնտեսության տանիք` 1550քմ

4. Ճաշարանի խոհանոցային մասի տանիք` 332քմ

5 Ճաշասրահի տանիք` 480քմ

Ընդհանուրը` 3682քմ:

Մշակույթի տան, սպորտդահլիճի, ավտոտնտեսության և ճաշասրահի խոհանոցային մասի 300քմ-ը հարթ տանիք է, որը 15 տարի առաջ կատարվել է ռուբերոյիդե տանիքածածկ, այն քայքայվել է և չի ծառայում ջրամեկուսացման պայմաններին: Անհրաժեշտ է պատրաստել հարթ տանիք երկշերտ իզոգամով: Ճաշասրահի և ճաշասրահի խոհանոցային մասի 82քմ տանիքը ազբոշիֆերե տանիք է, որը վերջին անգամ վերանորոգվել է 20 տարի առաջ, այն ջարդվել, ճաքել և ստեղծել է ջրահոսք մասնաշենքերի ներսը: Անհրաժեշտություն է առաջացել այդ հատվածները տանիքապատել ցինկապատ թիթեղով:

Կազմվել է համապատասխան հաշվարկներ և ներկայացվում է ի կատարման, որի համար անհրաժեշտ է 34,3 մլն. դրամ:

 Դրանով պայմանավորված, ինչպես նաև լրացուցիչ ծախսերից խուսափելու նպատակով առաջարկվում է տվյալ գնումներն իրականացնել  <<ԲԸՀ>> գնման ձևով, որպեսզի աշխատանքները կատարվեն հնարավորինս սեղմ ժամկետներում:
 Տարբերությունը՝ 14,7 դրամը ուղղվում է ջեռուցման համակարգերի շահագործման, ներքին և արտաքին գազաֆիկացման և այլ աշխատանքների կատարմանը:  


ՃՈ թվով 5 վարչական շենքերիի  ընթացիկ նորոգման և պահպանման նպատակով, <<Գնումների մասին>> ՀՀ օրենքի 14-րդ հոդվածի 7-րդ կետի համաձայն 14.01.2015 թ-ին կնքվել է ՀՀ ԿԱ Ո-ՊԸԾՁԲ-2015/ՃՈ-ՍԾ պայմանագիրը, որի հիման վրա առաջին  եռամսյակում կատարվել է առաջին մասնակի վճարումը:
Կից ներկայացվում են վերը նշված ընթացիկ նորոգման աշխատանքների նախահաշվարկները:

Մեքենաների և սարքավորումների ընթացիկ նորոգում և պահպանում (4252 հոդված)` 4871.2 մլն. դրամ, որից  ՃՈ հատկացումները կազմում են  4789.7 մլն դրամ, նախորդ տարվա ՃՈ հատկացումների նկատմամբ  359.5 մլն դրամով  կամ 7.5% -ով ավելի: Աճը հիմնականում վերագրվում է երթևեկության կանոնների խախտումների արձանագրման ավտոմատ կառավարման համակարգի պահպանման, շահագործման և արդիականացման  ծախսերի գծով ընթացիկ տարվա հատկացումներին: Նշված համակարգի ներդրման պայմանագրի 4.5 կետով  ստանձնած պարտավորության համաձայն նշված համակարգերով արձանագրված ՃԵԿ-ի խախտումների գծով փաստացի գանձված գումարների 50 %–ից ոչ պակաս մասը ենթակա է հատկացման ներդնողին, որն էլ այդ միջոցների հաշվին իրականացնելու է համակարգի պահպանման, շահագործման, ինչպես նաև  արդիականացման ծախսերի ֆինանսավորումը: Տվյալ նպատակային հատկացումները 2015թ.-ի համար նախատեսված է 4324.8 մլն. դրամ (2014թ.-ին` 3989.8 մլն. դրամ), որը ներառում է 2014թ.-ի տարեվերջից փոխանցվող` 697.7 մլն. դրամ պարտավորության կատարման, ինչպես նաև 2015թ.-ին նախատեսվող` 8350.0 մն. դրամ մուտքերի 50 %-ի և 2016թ. փոխանցվող` 2015թ.-ի տարեվերջի` 547.9 մլն. դրամի տարբերության գումարները: 

Որոշակի աճ է նախատեսվել նաև տրանսպորտային միջոցների  (2,9 %), ինչպես նաև այլ սարքերի, սարքավորումների (BLADE SERVER-ի ընթացիկ տեխնիկական սպասարկման, գրասենյակային մեքենաների և սարքավորանքի,  էլեկտրական, օպտիկական սարքերի,  պատճենահանող սարքերի վերանորոգման, խմածությունը չափող սարքերի սպասարկման, հետադարձ հաշվարկների թվատախտակի սպասարկման ծառայությունների՝ 20 %)  ընթացիկ պահպանման և սպասարկաման ծախսերի գծով` հաշվի առնելով շահագործման ինտենսիվությունը և մաշվածության աստիճանական ավելացումը:

<<Մարդատար ավտոմեքենաների ընթացիկ նորոգման, վերանորոգման և պահպանման ծառայություններ>>-ի ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում:  
Ոստիկանության այլ ստորաբաժանումների կարիքների համար  նախատեսվում է  հատկացնե 81.5 մլն դրամ, որից  40,0 մլն. դրամը ՀՀ ոստիկանության հաշվեկշռում հաշվառվող <<Տոյոտա>> մակնիշի մեքենաների տեխնիկական սպասարկման և պահպանման ծառայություններ ձեռքբերմանը: Գնումը նախատեսվում է իրականացնել բանակցային ընթացակարգով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 32-րդ կետի 4-րդ ենթակետի աղյուսակի 28-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում: 
Գրասենյակային նյութեր և հագուստ (4261 հոդված)` 1069.4 մլն. դրամ, որից   ՃՈ կարիքների համար` 748.2 մլն դրամ,  նախորդ տարվա նկատմամբ  214.7 մլն. դրամով կամ 40.2 %-ով ավելի: Աճի հիմնական մասը վերագրվում է վարորդական վկայականների,  տրանսպորտային միջոցների հաշվառման վկայագրերի պոլիկարբոնատե քարտերի պատրաստման նյութերի  ձեռքբերման  ծախսերին:
Ընդհանուր հատկացումների մեջ համեմատաբար մեծ մաս է կազմում պոլիկարբոնատե քարտերի և տպագրական նյութերի ձեռքբերման ծախսերը` 626.8 մլն. դրամ, որոնք անհրաժեշտ են վարորդական իրավունքի վկայականներ և տրանսպորտային միջոցների հաշվառման վկայագրեր տպագրելու համար:  Այդ գնման առարկաները նախատեսված են նախագծի 8-րդ հավելվածի  30164000-1` պլաստիկ քարտ, 22981100-1` վկայագրերի տպագրման համար կինեգրամով պաշտպանիչ թաղանթ, 22981200-1` վկայագրերի տպագրման համար ներկող գունավոր ժապավեն, 22981200-2` վկայագրերի տպագրման համար ներկող գունավոր ժապավեն, 22981300-1` վկայականների և վկայագրերի տպագրման համար թափանցիկ պաշտպանիչ թաղանթ: 
Հարկ է նշել, որ նշված նյութերի ձեռք բերումը կատարվում է  շվեյցարական  «Ատլաս Ինտերնեշնլ ԱԳ» ընկերությունից, շվեցարական ֆրանկով CHF-ով: Գնումների անվանացանկով նախատեսվող  գները, օրենսդրությամբ սահմանված կարգով, ներառում են հարկերը, տուրքերն ու այլ պարտադիր վճարները:

Խմածությունը չափող սարքերի թղթեր և մուշտուկներ ձեռք բերելու համար նախատեսվում է հատկացնել՝ 43.0 մլն դրամ, քանի որ առանց այդ պարագաների հնարավոր չէ շահագործել այդ սարքերը: Նախատեսվում է 75 խմածություն չափող սարքի շահագործման համար, 190 դրամ գնման գնով, ձեռք բերել 163275 հատ մեկանգամյա օգտագործման մուշտուկ  /մեկ սարքի հաշվով օրական միջինը 6 հատ/ և 610 դրամ գնման գնով, ձեռք բերել  19670 հատ մեկանգամյա օգտագործման թուղթ  /մեկ սարքի հաշվով օրական միջինը 6 հատ/:
Տվյալ հոդվածով նախատեսվում է ձեռք բերել նաև լուսարձակող բաճկոններ՝ 17.6 մլն դրամ ընդհանուր գումարով:
 
Ծախսային տվյալ հոդվածով է նախատեսվում նաև գրասենյակային նյութերի, պարագաների (թուղթ, քատրիջներ, տոներ և այլն) գնման, ընդհանուր գումարով` 60.8 մլն. դրամ ծախսերը:


          Ոստիկանության մյուս ստորաբաժանումների կարիքների համար նախատեսվում է հատկացնեել  321.2 մլն դրամ գրասենյակային նյութերի, ինչպես նաև հանդերձանքի տարեկան պահանջարկը բավարարելու համար: Հանդերձանքի ձեռքբերումը նախատեսվում է իրականացնել <<ԲԸՀ>> գնման ձևով: Հարկ է նշել, որ ինչպես ՀՀ ոստիկանության 2014 թվականի բյուջետային, այնպես էլ արտաբյուջետային միջոցների հաշվին  նոր նմուշի հանդերձանքի գնման համար նախատեսվել էին ֆինանսական միջոցներ, որոնց հիման վրա կնքվել էին 03.04.2014 թ.-ի   NN ՀՀԿԱՈ-ԲԸՀԱՊՁԲ-14/1-1, ՀՀԿԱՈ-ԲԸՀԱՊՁԲ-14/1-2 և ՀՀԿԱՈ-ԲԸՀԱՊՁԲ-14/1-3 պայմանով  գնման պայմանագրերը: 

Ընթացիկ տարվա ընթացքում, որպես շարունակական գործընթաց նույնպես նախատեսվում է բյուջետային և արտաբյուջետային միջոցների հաշվին ձեռք բերել նոր նմուշի հանդերձանք, որով հնարավոր կլինի ՀՀ ոստիկանության ծառայողներին ժամանակին և լրիվ ապահովել նոր հանդերձանքով: Ըստ այդմ, արդեն իսկ սահմանված կարգով անցկացված ընթացակարգի արդյունքում <<ԲԸՀ>> գնման ձևով կնքվել և առկա են համապատասխան պայմանագրեր, մասնավորապես՝  <<Աշոտ Ղարագյողյան>> Ա/Ձ-ի հետ կնքված 28.02.2015թ-ին կնքված թիվ ՀՀ ԿԱ Ո-ԲԸՀԱՊՁԲ-15/1-Հ-1, <<Քանաքեռի կարի ֆաբրիկա>> ՍՊԸ-ի հետ՝ 28.02.2015թ-ին կնքված թիվ ՀՀ ԿԱ Ո-ԲԸՀԱՊՁԲ-15/1-Հ-2, <<Պահապան>> ՍՊԸ-ի հետ՝ 28.02.2015թ-ին կնքված թիվ ՀՀ ԿԱ Ո-ԲԸՀԱՊՁԲ-15/1-Հ-3 պայմանագրերը և այլն : 

Տրանսպորտային նյութեր (4264 հոդված)` 1044.1 մլն. դրամ, որից ՃՈ կարիքների համար` 709.9 մլն դրամ: Նախորդ տարվա նույն  ցուցանիշի համեմատ այս  ծախսերը նվազել են 39.3 մլն. դրամով կամ 5.2 %-ով: Նշված հատկացումներով 2015թ.-ին նախատեսվում է ձեռք բերել  1565200 լիտր հեղուկ վառելիք (բենզին և դիզվառելիք)  670.4 մլն. դրամ ընդհանուր գումարով, մոտ 425 դրամ/լիտր տարեկան միջին գնով,  որը 2014թ.-ին փաստացի ձևավորված 448.7 դրամ/լիտր տարեկան միջին գնի նկատմամբ նվազել է շուրջ 5.3 %-ով:  
Անվադողեր, մարտկոցներ, քսայուղեր, պահեստամասեր ձեռք բերելու նպատակային հատկացումների գծով նախատեսվում է 39,6 մլն::

ՀՀ ոստիկանության այլ ստորաբաժանումներին անհրաժեշտ վառելանյութի, անվադողերի, քսայուղերի և այլ զանազան պահեստամասերի ձեռքբերման նպատակով նախատեսվում է հատկացնել  334.1 մլն. դրամ: Հարկ է նշել, որ Նախագծի 8-րդ հավելվածում <<զանազան պահետսամասեր>> և <<ներկանյութեր>> գնման առարկաները նախատեսվել են <<դրամ>> չափման միավորով, որը պայմանավորված է այն հանգամանքով, որ ներկայումս հնարավոր չէ հստակ կանխատեսել պահանջվող ապրանքների և քանակների պահանջարկը: Պահանջարկ առաջանալու դեպքում գնումների պլանում կկատարվեն համապատասխան փոփոխություններ: Կից ներկայացվում են նշված գնման առարկաների նախնական ցուցակները: 
Առողջապահական և լաբորատոր  նյութեր (4266 հոդված)` 12 մլն. դրամ, որի անհրաժեշտությունը պայմանավորված է համակարգում թմրամոլությամբ, ալկոհոլամոլությամբ, հոգեկան շեղումներով  տառապող ոստիկանության ծառայողների հայտնաբերման նպատակով  համալիր հետազոտություններ անցկացնելու համար  համապատասխան լաբորատոր նյութեր (տեստեր) ձեռք բերելու  հանգամանքով (հիմքը, ՀՀ կառավարության 09.01.2003 թ.-ի N 19-Ն որոշումը): 

Կենցաղային և հանրային սննդի նյութեր (4267 հոդված)` 7.2 մլն. դրամ: ՃՈ ծախսերը կազմում են 1.4 մլն դրամ: Նախորդ տարվա համեմատ այս  ծախսերը նվազել են 0.2 մլն. դրամով կամ 12.5 %-ով:
Ոստիկանության մյուս ստորաբաժանումների համար կենցաղային, տնտեսական ապրանքներ ձեռք բերելու նպատակով  նախատեսվում է  5.8 մլն դրամ: 

Հատուկ նպատակային այլ նյութեր (4269 հոդված)` 564.4 մլն. դրամ, որից ՃՈ ծախսերը կազմում են 346.7 մլն դրամ, որից 333.1 մլն. դրամը ավտոտրանսպորտային միջոցների հաշվառման համարանիշների գնման նպատակով: Նախորդ տարվա համեմատ այս  ծախսերն ավելացել են 135.8 մլն. դրամով կամ 68.8 %-ով: Աճը  պայմանավորված է ավտոտրանսպորտային միջոցների հաշվառման համարանիշերի ձեռք բերվող քանակի ավելացման և  ձեռք բերման գնի  բարձրացման հանգամանքներով: 2014 –ին փաստացի տրամադրվել է (իրացվել է ) 122360 համարանիշ, 2015 թ-ին նախատեսվում է ձեռք բերել 130000  զույգ, որից բյուջեով` 53949 զույգ, իսկ արտաբյուջեով` 76051 զույգ: 2014թ.-ին հաշվառման համարանիշի  գնման միջին տարեկան գինը կազմել է 3514 դրամ, 2015թ.-ին այն, երկարատև (2014թ.-ի կեսերից սկսած) բանակցությունների արդյունքում կազմելու է 4380 դրամ կամ նախորդ տարվա նկատմամբ 866 դրամով, 24.6  % -ով ավելի: 9.8 մլն. դրամ նախատեսվել է նոր նմուշի ծառայողական վկայականների, իսկ 3.8 մլն. դրամը՝ տարանցիկ և ժամանակավոր համարանիշերի ձեռքբերման նպատակով:  
 Ոստիկանության մյուս ստորաբաժանումների կարիքների համար տվյալ հոդվածով նախատեսվում է  հատկացնել 217.7 մլն. դրամ, որից 150,0 մլն. դրամ ծառայողական նոր նմուշի վկայականներ (ներառյալ չիպային քարտերը և այլն) ձեռքբերելու համար: <Վկայականներ>-ի նոր նմուշի գնումը իրականացնելու համար կատարվել է շուկայական գների ուսումնասիրություններ՝ <Քանաքեռի կարի ֆաբրիկա> ՍՊ, <Աշոտ Ղարագյոզյան> ՍՊ, <Ալֆա Պրինտ> ՍՊ և Երևանի ոսկերչական գործարան-1 <Գնոմոն> ԲԲ ընկերությունների կողմից, որի արդյունքում նվազագույն գինը կազմել է 10 000 դրամ՝ կաշվեպանակ պատրաստված բարձրորակ <բրիթլի> բնական կաշվից՝ միավոր գինը՝ 4800 դրամ, կրծքանշան՝ միավոր գինը՝ 4250 դրամ և  պլաստիկ չիպային քարտեր՝ միավոր գինը՝ 950 դրամ:  Գնումը նախատեսվում է իրականացնել <<ԲԸՀ>> գնման ձևով: Հարկ է նշել, որ ՀՀ ոստիկանության պետի 2014 թվականի դեկտեմբերի 15-ի գրությամբ ՀՀ ֆինանսների նախարարություն է ուղարկվել <<2014 թվականի գնումների պլանում կատարվող լրացման>> թիվ 30 ծանուցումը: Տարբերությունը՝ 67,7 մլն. դրամը ուղղվում է հուշանվերների, էկրանների և այլ հատուկ նպատակային նյութերի ձեռքբերմանը: Հուշանվերների գնորոշման աղբյուր է հանդիսանում Երևանի ոսկերչական գործարան-1 <Գնոմոն> ԲԲ ընկերությունը, քանի որ նա միակ արտադրողն է:  
Ընթացիկ դրամաշնորհներ պետական և համայնքային ոչ առևտրային   կազմակերպություններին (4637 հոդված)` 900,0 մլն. դրամ: Նախորդ տարվա համեմատությամբ  այս  ծախսերը ավելացել են  88,0 մլն. դրամի չափով (10.8%-ով):
Նախատեսվում է   ոստիկանության ենթակա «Լուսանշան» ՊՈԱԿ-ի  կանոնադրական խնդիրների` ճանապարհային նշանների, լուսացուցային օբյեկտների պատրաստման, տեղադրման, վերազինման, պահպանման և սպասարկման աշխատանքների, ինչպես նաև ճանապարհային գծանշումների  իրականացման ծախսերի ֆինանսավորման նպատակով:
Ավելացումը պայմանավորված է 2015թ.-ին Հայոց Ցեղասպանության 100 ամյակի կապակցությամբ լրացուցիչ իրականացվելիք աշխատանքների գծով ծախսերը ֆինանսավորելու անհրաժեշտությամբ:

Այլ ընթացիկ դրամաշնորհներ (4639 հոդված)` 80,0 մլն. դրամ: Գումարը նախատեսվում է Հանրապետության ոստիկանության վետերանների և աշխատակիցների աջակցության <Վահան> բարեգործական հիմնադրամին հատկացնելու համար՝ կանոնադրությամբ  սահմանված նպատակներով օգտագործելու նպատակով: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

Այլ հարկեր (4822 հոդված)` 26,0 մլն. դրամ:  Նախորդ տարվա նկատմամբ ծախսերն ավելացել են  20.2 մլն. դրամով, պայմանավորված թե ՃՈ և թե ոստիկանության մյուս ստորաբաժանումների ավտոմեքենաների նոր նմուշի պետական համարանիշերի փոխարինման դեպքում պետական տուրքերի վճարումներն ապահովելու հանգամանքով:
Պարտադիր վճարներ (4823 հոդված)` 8.0 մլն. դրամ:  Նախորդ տարվա համեմատ  աճը կազմում է  2.1 մլն. դրամ կամ 35.6 % և պայմանավորված է վերը նշված 4822 հոդվածով ներկայացված հիմնավորմամբ:
Այլ ծախսեր (4861 հոդված)` 14.3 մլն. դրամ, որից  ՃՈ վարչական գործերով փորձաքննությունների անցկացման համար` 6,0 մլն. դրամ: <<Գնումների մասին>> ՀՀ օրենքի՝ 3-րդ հոդվածի 4-րդ կետի 3-րդ ենթակետի համաձայն` տվյալ հատկացումը հանդիսանում է գնում չհանդիսացող ծախս:
ՀՀ ոստիկանության կենտրոնական ապարատի վարչական տարածքի մաքրման, կանաչապատման և համանման այլ ծառայությունների համար նախատեսվում է հատկացնել` 8,3 մլն. դրամ:
Ոչ ֆինանսական ակտիվների (կապիտալ ծախսերի) գծով 2015թ.-ի նպատակային հատկացումների հանրագումարը կազմում է 1665,4 մլն. դրամ, որն 2014 թ.-ի ծրագրային 1681,3 մլն. դրամ  ցուցանիշի համեմատությամբ նվազել է 15,9 մլն. դրամով կամ 0,9 %-ով: 
Նշված հատկացումների  38,5 %-ը,  641.1 մլն դրամ գումարով  բաժին է ընկնում  ՃՈ , իսկ 61.5%-ը, գումարով`  1024.3 մլն. դրամ, ոստիկանության մյուս ստորաբաժանումների նպատակային ծախսերին: 

Շենքերի և շինությունների կառուցում (5112 հոդված)`  454.0 մլն. դրամ, որից.
-  380,1 մլն. դրամ նախատեսվում է նպատակաուղղել  Երևան քաղաքի Մաշտոցի ոստիկանության բաժնի Դավիթաշենի բաժանմունքի վարչական շենքի կառուցման աշխատանքների, տեխնիկական և հեղինակային հսկողության ծառայությունների ձեռքբերմանը: Ներկայումս բաժանմունքն իր գործունեությունը իրականացնում է վարձակալված տարածքում՝ Դավիթաշենի 1-ին թաղամասի բարձրահարկ բնակելի շենքի առաջին հարկում: Տվյալ տարածքի սեփականատերը պահանջում է հնարվորինս սեղմ ժամկետներում ազատել տարածքը: Երևան քաղաքի Դավիթաշենի վարչական շրջանի 2-րդ թաղամասում, նախկին դպրոցի շենքում հատկացվել է տարածք, որը գտնվում է ավերված վիճակում և ունի վերակառուցման  կարիք:
Վերոգրյալով պայմանավորված և հաշվի առնելով շինարարության կարևորությունը, շինարարական աշխատանքների, նախագծանախահաշվային փաստաթղթերի և տեխնիկական հսկողության ծառայությունների գծով գնումներն առաջարկվում է գնումն  <<ԲԸՀ>> գնման ձևով:
-  51.0 մլն. դրամ նախատեսվում է հատկացնել ՃՈ Իջևանի հաշվառման քննական բաժնի շենքի կառուցման աշխատանքները 2015թ.-ին սկսելու համար, իսկ շինարարության ընդհանուր արժեքը կազմում է շուրջ 300.0 մլն դրամ: 

- 22,9 մլն. դրամ նախատեսվում է ուղղել ոստիկանության ներքին անվտանգության վարչության վարչական շենքում աշխատանքային  պայմանները բարելավելու նպատակով շինարարական աշխատանքների կատարմանը: Նախատեսվում տվյալ վարչության վարչական շենքին կից կառուցել կցակառույց՝ բակի կողմից, որը կլուծի աշխատողների կենցաղային պայմանները, կունենա բարվոք սանհանգույց (ներկայիս սանհագույցը գտնվում է անմխիթար վիճակում), մշտական ջուր և սանիտարահիգենիկ պայմաններ: 

Շենքերի և շինությունների կապիտալ վերանորոգում (5113 հոդված)`  376.2 մլն. դրամ (2014 թվականի ծրագրային 692.4 մլն. դրամ ցուցանիշի համեմատությամբ նվազել է 316.2 մլն. դրամով կամ 45.5 %-ով): 

Նշված հատկացումներից 301.7 մլն. դրամ նախատեսվում է  ՀՀ ոստիկանության Շիրակի մարզային վարչության Կումայրիի բաժնի համար ՀՀ կառավարության 26.12.2013թ-ի թիվ 1478-Ա որոշմամբ հատկացված   շենքի հիմնանորոգման աշխատանքների համար:  Ներկայիս շենքը կառուցվել է 1905 թ-ին, ընդհանուր մակերեսը 270 քառ. մետր է, ունի 17 աշխատասենյակ  իսկ հաստիքների թիվը 213 է:   Շենքային վատ պայմաններում են գտնվում նաև ՃՈ 2-րդ սպայական գումարտակի երկրորդ սպայական վաշտի և ՃՈ Գյումրու հաշվառման  քննական բաժանմունքը: Վերոգրյալ հիմնանորոգման աշխատանքներից հետո նշված ծառայությունները նույնպես նախատեսվում է տեղափոխել  նոր վարչական շենք, որով էապես կբարելավվի նաև այդ ծառայությունների  աշխատանքային պայմանները:

Նախատեսվող հիմնանորոգման աշխատանքների, նախագծանախահաշվային փաստաթղթերի և տեխնիկական հսկողության ծառայությունների գծով գնումները առաջարկվում է գնումը իրականացնել <<ԲԸՀ>> գնման ձևով:
38,3 մլն. դրամը ուղղվում է ՀՀ ոստիկանության զորքերի (այսուհետ՝ ՈԶ) 1032 զորամասի ավտոպարկի լրացուցիչ աշխատանքների ձեռքբերմանը: Համաձայն ՀՀ ոստիկանության և <<Էրիկ Շին>> ՍՊԸ-ի միջև 2014 թվականի մայիսի 5-ին կնքված  թիվ ՀՀ ԿԱ Ո ԲԸԱՀԱՇՁԲ-2014 պայմանագրի՝ 336,9 մլն. դրամ գումարի չափով կատարվել են ՈԶ ավտոպարկի կապիտալ վերանորոգման աշխատանքներ: Ներկայումս նախատեսվող հատկացումներն անհրաժեշտ են ըստ էության շինարարական նույն օբյեկտի հիմնանորոգումը հնարավոր սեղմ ժամկետում ամբողջականացնելու, ավարտին հասցնելու համար: Այդ իսկ պատճառով տվյալ շինարարական, ինչպես նաև դրա տեխնիկական հսկողության և ինժեներական նախագծման աշխատանքները  նախատեսվում է ձեռք բերել “ԲԸԱՀ” գնման ձևով՝ հիմք ընդունելով՝ <<Գնումների մասին>> ՀՀ օրենքի 5-րդ հոդվածի 4-րդ կետի բ. ենթակետը՝ դրա գինը չգերազանցի սկզբնական գնման պայմանագրի գնի քսան տոկոսը: Միևնույն անձից սույն կետի կիրառմամբ լրացուցիչ գնում կարող է կատարվել մեկ անգամ: Հարկ է նշել, որ նշված գումարի չափով 2014 թվականի դեկտեմբերի 20-ին կնքվել է համաձայնագիր:  

Մեղրիի և Ագարակի ոստիկանության բաժինների  ջեռուցման համակարգի տեղակայման  համար` 12.5 մլն դրամ: ՃՈ Աբովյանի հաշվառման քննական բաժնի շենքի հեղինակային հսկողության համար տվյալ հոդվածով նախատեսվում է 1.2 մն. դրամ:
Տրանսպորտային սարքավորումներ (5121 հոդված)` 275.3 մլն. դրամ, որից ՃՈ ծախսերը կազմում են 253.0 մլն դրամ  ոստիկանության այլ ստորաբաժանումներինը` 22.25 մլն. դրամ: Նախատեսվում է ձեռք  բերել  ՃՈ կարիքների համար  23 պարեկային ավտոմեքենա, միավորը  11,0 մլն. դրամ  արժեքով, իսկ ոստիկանության  2 ստորաբաժանման համար  մեկական միավոր ավտոտրանսպորտային միջոց, համապատասխանաբար` 16.25 մլն. դրամ և 6.0 մլն. դրամ գներով:  
Վարչական սարքավորումներ (5122 հոդված) – 519.4 մլն. դրամ (2014 թվականի ծրագրային 328.1 մլն. դրամ ցուցանիշի համեմատությամբ ավելի է 191.5 մլն. դրամով կամ 36.9 %-ով):  Նշված հատկացումներից 330.1 մլն դրամ կազմում են ՃՈ ծախսերը (նախորդ տարվա  համեմատ ավելացումը կազմում է 143.8 մլն դրամ կամ 77.2 %): Նշված գումարով նախատեսվում է ձեռք բերել տեխնիկական միջոցներ` 322.4 մլն դրամ ընդհանուր գումարով: Պարեկային ավտոմոբիլներում mobile համակարգեր տեղադրելու համար նախատեսվում է 28,5 մլն դրամ, խմածությունը չափող սարքեր՝ 49,5 մլն դրամ,  ճանապարհային երթևեկության հսկման սարքեր` 58.3 մլն դրամ, տեսասարքեր` 69,0 մլն դրամ:  Նախատեսվում է ձեռք բերել նաև 117.1 մլն դրամ ընդհանուր գումարով  համակարգչային և տպագրական տեխնիկա և գնումների պլանով նախատեսվող ՃՈ գործունեությանն անհրաժեշտ սարքեր, սարքավորումներ և այլն: 
Ոստիկանության մյուս ստորաբաժանումների կարիքների համար անհրաժեշտ վարչական սարքավորումներով և կահույքով ապահովելու նպատակով նախատեսվում է հատկացնել   189.5 մլն դրամ: Նշված սարքավորումների և կահույքի գները ճշտվել են 2014 թ-ի ընթացքում նմանատիպ ապրանքներ մատակարարած  <<Օլանդա>>, <<Երվադա>> և <<Ա. Վարոսյան և ընկերներ>> ՍՊ ընկերություններից:
<<Էկրաններ>> գնման առարկայի ձեռքբերման գնորոշման աղբյուր է հանդիսացել  համացանցում կատարված ուսումնասիրությունները (կից ներկայացվում է):

Այլ մեքենաներ և սարքավորումներ (5129 հոդված)՝ 5,6 մլն. դրամ, նախատեսվում է տարբեր  էլեկտրական սարքեր և սարքավորումներ  ձեռքբերելու  համար:


Նախագծահետազոտական ծախսեր (5134 հոդված)` 34.8 մլն. դրամ, որը նախատեսվում է  կապիտալ շինարության և կապիտալ վերանորոգման  օբյեկտների նախագծանախահաշվային փաստաթղթերի  կազման գծով ծախսերի ֆինանսավորման նպատակով: 
ՀՀ  ոստիկանություն

